
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը և նպատակը
 «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) բխում է ՀՀ ՏԿԵՆ պետական գույքի կառավարման կոմիտեի (այսուհետ՝ Կոմիտե) կողմից ք. Երևան, Տիգրան Մեծի 4 հասցեում զբաղեցվող տարածքների հիմնանորոգման անհրաժեշտությամբ պայմանավորված նախագծանախահաշվային փաստաթղթերի ձեռքբերման հետ:

2. Ներկա վիճակը և առկա խնդիրները
Կոմիտեն 2005 թվականից տեղակայված է ք. Երևան, Տիգրան Մեծի 4 հասցեում և գործունեությունն իրականացնում է շենքի 3-րդ, 4-րդ և 6-րդ հարկերում գտնվող տարածքներում և 2005-2022թթ. ընկած ամբողջ ժամանակահատվածում վերոգրյալ տարածքում ընթացիկ կամ հիմնանորոգման որևէ աշխատանք չի իրականացվել: Արդյունքում, Կոմիտեի կողմից զբաղեցված տարածքները գտնվում են անմխիթար վիճակում, ուստի խիստ անհրաժեշտություն է առաջացել մշակելու ՀՀ կառավարության որոշման վերոնշյալ նախագիծը` Տիգրան Մեծի 4 հասցեում Կոմիտեի կողմից զբաղեցվող տարածքների հիմնանորոգման աշխատանքների իրականացման նպատակով նախագծանախահաշվային փաստաթղթերի ձեռքբերման համար:
Ներկայումս Կոմիտեի կողմից զբաղեցվող տարածքների սանհանգույցների սալիկները կիսաքանդ են, տեղադրված զուգարանակոնքերը և լվացարանները մասամբ շարքից դուրս եկած, ջրամատակարարման համակարգերը անսարք են, բացակայում են օդափոխման տարրական պայմանները, գրասենյակային տարածքներն աչքի են ընկնում մրոտված, աղտոտված պատերով, երկարատև ծառայությունից սևացած-մաշված և որոշ տեղերում քանդված մանրահատակով:
Անհրաժեշտ է իրականացնել հիմնանորոգման աշխատանքներ:
Համաձայն մասնագետների կողմից կատարված խոշորացված հաշվարկների նախատեսվում է իրականացնել շուրջ 45,000.0 հազ.դրամի հիմնանորոգման աշխատանքներ, որից.
1. քանդման աշխատանքներ – 1,022.4 հազ.դրամ,
2. Կառուցողական շինարարական աշխատանքներ՝ ընդամենը – 25,547.91 հազ.դրամ, այդ թվում.
- դռների տեղադրում, արդիականացում – 2,578.39 հազ.դրամ,
- հատակների հարթեցում, պատրաստում – 10,195.34 հազ.դրամ,
- հարդարման աշխատանքներ – 12,774.18 հազ.դրամ.
3. ջրամատակարարման և ջրահեռացման աշխատանքներ – 1,507.24 հազ.դրամ,
4. էլեկտրատեխնիկական աշխատանքներ – 9,422.24 հազ.դրամ: 
Ամբողջը – 37,499.79 հազ.դրամ:
ԱԱՀ 20% - 7,499.96 հազ.դրամ:
Ընդհանուր գումարը – 45,000.0 հազ.դրամ:
Համաձայն ՀՀ քաղաքաշինության նախարարի 2008 թվականի հունիսի 16-ի N 41-Ն հրամանով հաստատված քաղաքաշինական փաստաթղթերի մշակման աշխատանքների հաշվարկման կարգի` նախագծանախահաշվային փաստաթղթի մշակման ծառայության արժեքը կկազմի 2,098.0 հազ.դրամ:
«Գնումների մասին» ՀՀ օրենքի 15-րդ հոդվածի 6-րդ մասի հիմքով Կոմիտեն իրականացրել է պայմանով գնում, որի պայմանագիրը գտնվում է կնքման փուլում, մասնակիցները հրավիրվել են բանակցությունների, ինչի արդյունքում մասնակցի կողմից ներկայացվել է նվազեցված գնային առաջարկ՝ 2,000.0 հազ.դրամի չափով:
Վերոնշյալ ծառայությունների ձեռքբերման նպատակով անհրաժեշտ է ելքերի ֆինանսավորմանն ուղղվող ՀՀ 2022 թվականի պետական բյուջեի տարեսկզբի ազատ մնացորդի միջոցներից հատկացնել 2,000.0 հազ.դրամի ֆինանսավորում:
Հավելենք, որ ՀՀ կառավարության 2014 թվականի հոկտեմբերի 30-ի N 1194-Ա որոշմամբ թույլատրվել է Կոմիտեի 900013000113 հաշվի մնացորդը, որը 31.03.2022թ.-ի դրությամբ կազմում է 48,829.31 հազ.դրամ, ուղղել Կոմիտեի կողմից զբաղեցվող տարածքների հիմնանորոգման ծախսերի իրականացմանը:

3. Առկա խնդիրների առաջարկվող լուծումները

Առկա խնդիրների լուծման նպատակով ներկայացվող նախագծով առաջարկվում է ելքերի ֆինանսավորմանն ուղղվող՝ ՀՀ 2022 թվականի պետական բյուջեի տարեսկզբի ազատ մնացորդի միջոցներից հատկացնել  2,000.0 հազ.դրամ գումար։

4. Նախագծի մշակման գործընթացում ներգրավված
ինստիտուտները և անձիք

Նախագիծը մշակվել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

5. Ակնկալվող արդյունքը

Կոմիտեի աշխատակազմի նորմալ աշխատանքային պայմաններով ապահովման և պետական գույքի բարեկարգման և պահպանման նպատակով հիմնանորոգման աշխատանքների իրականացման համար նախագծանախահաշվային փաստաթղթերի ձեռքբերում:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

«Հայաստանի Հանրապետության 2022 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը ՀՀ պետական բյուջեի ծախսերը կավելացնի 2,000.0 հազ.դրամով:  

7. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

